
Á Á śrī dāmōdarāṣṭakam Á Á
namāmīśvaraṃ saccidānandarūpaṃ

lasatkuṇḍalaṃ gōkulē bhrājamānam Á
yaśōdābhiyōlūkhalāddhāvamānaṃ

parāmṛṣṭam atyantatō drutya gōpyā Á Á 1 Á Á
rudantaṃ muhurnētrayugmaṃ mṛjantaṃ

karāmbhōja -yugmēna sātaṅkanētram Á
muhuḥśvāsa kaṃpa -trirēkhāṅkakaṇṭha -

sthitagraiva dāmōdaraṃ bhaktibaddham Á Á 2 Á Á
itīdṛk svalīlābhirānanda kuṇḍē

svaghōṣaṃ nimajjantamākhyāpayantam Á
tadīyēśitajñēṣu bhaktairjitatvaṃ

punaḥ prēmatastaṃ śatāvṛtti vandē Á Á 3 Á Á
varaṃ dēva ! mōkṣaṃ na mōkṣāvadhiṃ vā

na cānyaṃ vṛṇē’haṃ varēśādapīha Á
idaṃ tē vapurnātha gōpāla bālaṃ

sadā mē manasyāvirāstāṃ kimanyaiḥ Á Á 4 Á Á
idaṃ tē mukhāmbhōjamatyantanīlai -

rvṛtaṃ kuntalaiḥ snigdharaktaiśca gōpyā Á
muhuścumbitaṃ bimbaraktādharaṃ mē

manasyāvirāstāmalaṃ lakṣalābhaiḥ Á Á 5 Á Á

śrī dāmōdarāṣṭakam

namō dēva dāmōdarānanta viṣṇō
prasīda prabhō duḥkha jālābdhimagnam Á

kṛpādṛṣṭi vṛṣṭyātidīnaṃ batānu -
gṛhāṇēśa māmajñamēdhyakṣidṛśyaḥ Á Á 6 Á Á

kubērātmajau baddhamūrtyaiva yadvat
tvayāmōcitau bhaktibhājaukṛtau ca Á

tathā prēmabhaktiṃ svakāṃ mē prayaccha
na mōkṣē grahō mē’sti dāmōdarēha Á Á 7 Á Á

namastē’stu dāmnē sphuraddīptidhāmnē
tvadīyōdarāyātha viśvasya dhāmnē Á

namō rādhikāyai tvadīyapriyāyai
namō’nanta līlāya dēvāya tubhyam Á Á 8 Á Á

Á Á iti śrī dāmōdarāṣṭakaṃ samāptam Á Á

